
Uloom-e-Hadees ke tahat "Mustalah-ul-hadees ek ilmi wa tahgeeqi mawzoo hai jo
ahaadees ki sehat aur sanad ki tahgeeq se mutallig hai, yeh mawzoo is baat ki
tahgeeq karta hai ke kounsi Hadees saheeh hai, kounsi Zaeef hai, aur kounsi
Mawzoo (yane man-ghadat) hai, is mein mukhtalif istilaahaat, zawaabit, aur usool
shaamil hain jin ki madad se ahaadees ki jaanch padtaal ki jaati hai in usoolon ki
bunyaad par saheeh aur mutabar ahaadees ki pehchaan karne mein madad faraaham
hoti hai aap hazraat is baat se bakhoobi waaqif hain ke saheeh manhaj par chalne
ke liye saheeh hadees ka ilm hona behad zaroori hai, mukhtalif Ulama ne
Mustalah-ul-hadees par kitaabein likhi hain inki kitaabein hadees ki sehat aur sanad
ke miyaar ko jaanchne ke liye muraaji hain, Mustalah-ul-hadees ki nasho wa numa
Islaam ki ibtedaai sadiyon mein huwi.

Saheeh aur Zaeef Hadees:

Saheeh Hadees ki misaalein Saheeh Bukhari aur Saheeh Muslim ki ahaadees hain
Ulama-e-ikraam ne in ahaadees ko talqgi bil-gabool ka darjah diya hai jaise ke
Imaam Nawawi Rahmatullaahi Alaih kehte hain:

L) gl g altay f A0 Glagatall 3y sall ol 280 30 SN Acal & e 4 agas ) s 8

Js4l)

Ulama-e-ikraam Kka is baat par ittifaaq hai ke Qur'aan-e-majeed ke baad saheeh
tareen kitaabein Saheeh Bukhari aur Saheeh Muslim hain aur ummat ne isko talqi
bil-gabool ka darjah diya hai.

el & elal Hla s 3G ¢ Aaxiiall ¢ 1/14 555l plaall G alue usia 7 58 #lgidll)
(<o

Isi tarah saheehain ke baad Sunan Arba'ah ka darjah hai in kitaabon mein saheeh
aur zaeef donon maujood hai aur har daur mein inke saheeh aur zaeef par tahgeeq
chalti rahi hai aur aaj ke daur mein in kitaabon par tahqeeqi kaam tagreeban
mukammal ho chuka hai albattah ilm ke mutalaashi har daur mein apni apni
tahgeeqaat pesh karte chale aarahe hain.

Saheeh aur Zaeef ahaadees ki pehchaan ki ahmiyat:

Deen ki tafheem: Saheeh ahaadees ke zarye hum Islaami taleemaat ko durust
tareeqe se samajh sakte hain, jabke zaeef ahaadees ki shanaakht se hum ghalat
fehmiyon se bach sakte hain. Aam aadmi saheeh aur zaeef ki pehchaan kaise kare?

Is mawzoo par mera khutbah YouTube par mulhazaah farmaaiye.

Ll Lale aSU) 5 ) iale

Hadees ke mawzoo par abhi tak online shaai hone waali meri kutub ka
mukhtasar taaruf

(1) Mustalah-ul-hadees marhalah Oola ta marhalah Saalisah hai

Uloom-ul-Hadees Juz Awwal:

Is kitaab mein Hadees ki Mustalahaat par mukhtasar tareefaat pesh ki gayi.
Uloom-ul-Hadees Juz Saani:

Is kitaab mein agsaam-e-magbool wa mardood-e-ahaadees par mufassal sharh hai,
jaise Saheeh Lizaatihi, Saheeh Lighairihi, Hasan Lizaatihi Wa Hasan Lighairihi Wa
Zaeef Ghair Munjabir Wa Mawzoo

(2) llm Asma-ur-rijaal (Course-4)

Ye meri kitaab hai, 2018 se is mawzoo par kitaab likhne ki shuruaat ki gayi jabke is
mawzoo par notes Ki shakl mein likhne ki shuruaat 2005 mein huwi thi, yeh kitaab
115 safhaat par mushtamil hai.

(4) llm-ur-ruwwaah (Course-5&6)

Yeh kitaab 2023 mein online shaai ho chuki hai is mein khulafa-e-rashideen ke
haalaat bayaan kiye gaye hain neez ashrah mukassarah aur unki tafseelaat bayaan ki
gayi aur Taabi’een ke haalaat ka tazkirah hai aur 40 Tabe Taabi’een ke haalaat ka
tazkirah hai.

(5) Kutub-e-hadees aur Muhaddiseen: Mufassal kitaab-ul-hadees ka tazkirah hai

(Course-7)

(6) Sharh Jami ul Uloom wal Hikam
(7) Ahaadees Mukhtaartu Lil-hifz
(8) Sharh-ul-kalimaat (Hadees ke Kalimaat ki tashreeh)
Is kitaab mein hadees ke kalimaat ki nahwi aur sarfi bahas ki jaayegi yeh kitaab
tagreeban 5000 se zaaid kalimaat-e-hadees par mushtamil hogi, In Shaa Allaah.
(9) Asbaag-e-hadees

A. Hadees Innamal Amalu Binniyaat ke 100 asbaaq shaai ho chuki hai,

Alhamdulillaah.
. Hadess-e-Jibreel Alaihimus-us-salaam par 360 asbaaq par mushtamil kitaab
manzar-e-aam par aachuki hai, Alhamdulillah

C. Hadees Ad-Deenu Naseehah zere tarteeb hai, Alhamdulillah.

D. Mazeed 47 Ahaadees par kaam jaari hai, In Shaa Allaah.
(10) 41 Muntakhab-e-ahaadees se muntakhab kalimaat ki tashreeh 500 safhaat par
mushtamil kitaab online shaai hogi, Alhamdulillah.
Kitaab Haza:
Khusoosiyat ke saath is kitaab mein yane Uloom-ul-Hadees Juz Saani mein
Agsaam-e-magbool wa Mardood Ahaadees par mufassal sharh hai, jaise Saheeh
Lizaatihi, Saheeh Lighairihi, Hasan Lizaatihi Wa Hasan Lighairihi Wa Zaeef Ghair
Munjabir Wa Mawzoo aur is baare mein Ulama-e-ikraam ke agwaal bhi nagl kiye
gaye. Dar asal yeh kitaab (2018) ke audio duroos ki shakl mein maujood hai,

tulabah ke israar par isko kitaabcha ki shakl di gayi hai, Allaah Subhaanahu Wa

Ta'ala is choti se koshish ko gabool farmaaye aur tulabah ke liye mash'ale raah
banaaye, Aameen,

Osallall iy 4 aeall

Was-Salaamu Alaikum Wa Rahmatullaahi Wa Barakatuh

Dr. Arshad Basheer Madani Waffagahullaah

Tareekh: 11 September 2024

Mutaabiq: 7 Rabi-ul-awwal /1446H.

Yeh notes ka tallug mufarraghaat ke gabeel se hai, usloob-e-khitaab aur
usloob-e-nasar nigaari mein farq hota hai. Jagah jagah usloob-e-khitaab
ka ghalbah mehsoos hoga, isliye gaarieen se peshgi mazirat pesh karta
hun,

Lesson no.1
NN maa:
e ¥ 5 3 e e Jasall o6 Jae Jaiy sain Joail e
A5 pans

Tamheedi Kalimaat:

Uloom-ul-Hadees se mutallig aksar log poochte hain ke:
1. Martabah Ulaa Saheeh Lizaatihi kya hai?

2. Martabah Saaniyah Saheeh Lighairihi kya hai?

3. Martabah Saalisah Hasan Lizaatihi kya hai?

4. Martabah Raabi'ah Hasan Lighairihi kya hai?

Saheeh Lizaatihi aur Hasan Lizaatihi mein farg: Hasan Lizaatihi aur
Saheeh Lizaatihi mein kya farg hai? Aur Hasan Lizaatihi aur Saheeh
Lighairihi mein kya farq hai?

Phele Saheeh aur Hasan kya hai? Jaante hain phir donon mein farg

jaante hain In Shaa Allaah.

Saheeh ki tareef (definition) mein Muhaddiseen kehte hain:
1. odis i) La

2. J Ja

3. Japal) ali

4, W pf (s

5. Hxa ¥y

1. L) Juad) [ttasaal-us-sanad

2. Jee/ Wl Adaalah

3. luall i Taamm-uz-zabt

4. \a £ Ghair Shaaz

5. J=a £ Ghair Muallal

Judl) Al Jao o 9 jla

Jisko riwaayat kare Adl raawi aur Taamm-uz-zabt raawi. Adl yane
akhlaaq (dil ka bhi accha ho) aur Taamm-uz-zabt yane mazboot

haafizah waala (memory) ka bhi accha ho, aur Taamm-uz-zabt ki shart

ki wajah se khafeef-uz-zabt waala raawi khaarij hogaya Saheeh
Lizaatihi ki tareef se, ek hota hai khafeef-uz-zabt waala raawi khaarij
hogaya Saheeh Lizaatihi ki tareef se, ek hota hai khafeef-uz-zabt thoda
se kam memory waala, thodi se halki memory, aur uske akhlaag to
acche hon jaisa ke jhoot na bole, bid’ati na rahe, kaafir na rahe, faasiq
na rahe aur isi tareege se mukhaalif khawaarim-ul-muruah?! yane ke
insaaniyat ke khilaaf bhi aisi harkat na ho ke jiski wajah se etibaar kho
jaaye, aam zindagi ke andar bhi yeh jhoot bolne waala muttahamun
bilkazib na hojaaye ya aise koi kaam jiski wajah se mashaare mein
insaaniyat ke khilaaf shumaar kiya jaaye, agar woh jaanwaron ko
takleef deta ho mazaag mein ya fulaan ke saath badtameezi se baat
karta hai to iska matlab yeh hai ke yeh mumkin hai ke yeh aadmi
hadees mein bhi jhoot bol sakta hai aur yeh shak paida ho sakta hai,
lehaza insaaniyat wa muruat se takdaane waali baaton aur harkaat se

woh parhez kare.

1 Muruat ya Murawwat ka matlab yeh hota hai ke ek bada Muhaddis hai aur ek bacche ko lekar
road par khel raha hai aur logon ko takleef de raha hai yane iske andar insaaniyat nahi, logon ko
takleef pahuncha raha hai aur halaanke namaaz tak bhi road par nahi padhna hai, Moomin to woh
hota hai ke jo takleef dah cheezon ko hatata hai to lehaza aise raawi ki hadees ko murawwat ki
bunyaad par radd karte hain.

Hadees par saheeh ka hukm lagaane ke liye paanch nikaat ka khayaal
rakhna chaahiye is mein se teen cheezein honi chaahiye aur do cheezein
nahi honi chaahiye, teen cheezein jo honi chaahiye

1. Is mein ek yeh hai ke Sanad Muttasil hona chaahiye yane raawiyon

ki jo chain hai tooti nahi hona chaahiye, bilkul Muttasil hona chaahiye.
2. Al-AdI: Iska dil yane sacchaayi wa akhlaag waala ho aur jhoot na
bole, akhlaagi etibaar se baland darje par ho aur

3. Taamm-uz-zabt: Zyaadah zabt yane memory ke etibaar se gawi ho,

baaz ki memory acchi nahi hoti hai, taras khaakar hadees nahi lenge, ke
bada muttaqi hai kyun ke yahaan amal ke etibaar se Jannat aur
Jahannam ka faislah nahi ho raha hai balke hadees mehfooz hai ya
nahi? Is baat ka faislah ho raha hai lehaza Tagwa ki bunyaad par saheeh
hadees aur zaeef hadees ka faislah nahi hota aur isi tareege se ek aadmi
ka haafizah bahut zabardast hai lekin woh Daa'i Ilal Bid'ah (Bid'ati) ya
kazzab hai to bhi magbool nahi.

4. Shaaz aur 5. Muallal na ho:

Sanad mein yeh do cheezein na ho muallal na ho aur shaaz na ho,
muallal na ho iska matlab hota hai ke sanad-e-hadees ke andar kisi bhi
gism ki chupi huwi

daa8 48 dle chupi huwi aur jarh karne waali uske andar koi beemari
(kamzoori) na ho, khulaasah yeh hai ke mukhtalif sanadein jama karne

se yeh pata chal jaata hai ke kamzoori kahaan par hai.?

2 Ab yeh kaise maloom hota hai? Jawaab: kayi sanadein agar jama kar len to pata chal jaata hai, Ali
Bin Madeeni Rahmatullaahi Alaihi kehte hain ke 4iaa (il ol 48 yh aeai &lI3 L

Jab tak poore turug aur sanadein jama nahi ho jaati aur jama nahi karte, iske andar ki galti waazeh
nahi hoti, ek sanad wa matan ke andar ek baat bataayi jaa rahi hai aur doosri sanad wa matan ke
andar is se bilkul takdaati huwi baat aajaye, kabhi teesri sanad wa matan ke andar mazeed is se
takdaati huwi baat ho, aur matan aapas mein takda raha ho to aisi soorat mein pata lagaana hai ke
galti kis raawi se saadir ho rahi hai. Muallal ki bahas ke andar Muhaddiseen, matan ka khayaal
karte hain aur matan dekhte hi kaha karte the ke yeh matan takdaao waala hai? Hadees Mawqoof
hai ya Marfoo? Sanad alag alag kyun ho rahi hai? To iska matlab yeh nikla ke is turug mein kuch
chupi huwi kamzoori hai, pata lagaane se pata chal jaata hai ke ek raawi hai usne kuch gadbad ki
hai.

Muhaddiseen kaise pata lagaate hain? Jawaab: kayi sanadon ko jama karke maloom karte hain.
Kayi sanadon ko jama karne ko Mustalah-ul-hadees mein clailia L) gl g cilagliall jLiicy) 48 j2a

Aur Shawaahid ko jama karne ka kaam jo hota hai isko kehte hain etibaar, tadabbur karne ki ek
shakal ko etibaar kaha jaata hai, Ibrah kehte hai ghaur karke naseehat haasil karna yeh ek istilaah
hai, yane poori sanadon ko jama karna Muhaddiseen ka ek azeem mashgalah hai isko shogl-e-
faakeh keh lijiye bada mazedaar ek fan hai, badi mazedaar mashghooliyat hai aur Imaan Daar Qutni
Rahmatullaahi Alaihi ke baare mein aata hai ke inki jo Kitaab Al-'llal hai iske baare mein Ibn Hajar
Rahmatullaahi Alaihi kehte hain ke mujhe hikaayat mili hai ke inke shaagirdon ne kaha ke Imaam
Dar Qutni Rahmatullaahi Alaihi ne 'llal yane kayi sanadein ek matan ke liye jama kiye aur woh likhte
the apne haafize se, Ibn Hajar Rahmatullaahi Alaihi keh rahe hain ke agar yeh baat saheeh ho jaaye
ke unhun ne apne haafize se 'llal ki kayi sanadein ek matan ke liye likhwadi hai to mai kehna
chaahunga Wl Jaf Lis) poori duniya mein sab se bada haafiz Imaam Dar Qutni Rahmatullaahi
Alaihi hai lekin Ibn Hajar Rahmatullaahi Alaihi kehte hain ke insaan hone ke naate mujhe palle
padhta hai ke poori kitaab nahi ho sakti hai kuch kitaab unhun ne likhaayi hogi poori kitaab
likhaana ek insaan ke bas ki baat nahi hai ek ghair mamooli cheez hai agar hai to woh LAl Jal Ladal
hai, to dekha aap na, itna baareek ilm par Ali Bin Madeeni aur Imaam Bukhari Rahmatullaahi Alaihi
aur Imaan Abu Dawood Rahmatullaahi Alaihi jaise bade bade jahaabizah (maahireen) ko Allaah ne
paida farmaaya.

Shaaz: Shaaz ka matlab hota hai yane ke ek

sigah raawi hai usne riwaayat bayaan ki lekin us se bhi zyaadah

powerful awsaq hai, agar yeh sigah ki baat awsaq se takda jaaye to aise

waqt par awsaq ki baat le lete hai aur sigah ki baat ko chodh dete hai

yeh jo mukhaalifat huwi aur is bina par chodh diya gaya aur magbool

na huwi isko kehte hai Shaaz.

3 lllah ghair gaadihah ki misaal Umar Razi Allaahu Anhu se riwaayat kardah Saheeh Muslim ki
Hadees-e-Jibraeel hai, Saheeh Bukhari mein hadees mazkoor nahi birwaayat Umar kyun ke is mein
irsaal ka shubah hai aur Ibn Buraidah se muraad Abdullaah aur Sulaiman ke bhi ishkaal tha lekin
sab ishkaalaat ke tashfi bakhsh jawabaat maujood hai isliye isko illat ghair gaadihah mein shumaar
kiya gaya.

Shaaz ka matlab aur uski misaal”

4 Note: Baaz log jo Muhaddiseen par ta'nah dete hai ke yeh log sirf riwaayat wa asaaneed ko
dekhte hain aur diraayat nahi, to aisi baat nahi hai balke matan ko bhi dekh rahe hain, matan
Muztarib hai ya nahi? Aur isi tareeqe se Magloob, matan aage peeche huwa hai ya nahi? Iska
matlab hai ke Muhaddiseen matan par ghaur karte hain, Muhaddiseen ke baare mein zyaadah nahi
padh kar iteraaz karna aisa hi hai jaise ke seengh waala bakra jaakar ek pahaadh ko apne seengon
se maarta hai to seeng tootenge ya pahaadh tootega? Jawaab yeh hai ke seeng tootenge aur is
tareege se woh log jo Muhaddiseen ki mehnat aur Manaahij ko nahi padh kar Muhaddiseen par
iteraazaat karte hain to humein dar hai ke iteraaz karne waale ke seeng toot jaayenge lehaza apne
seengon ko bachaane ki koshish aur hifaazat kijiye jin ke gilah sheeshe ke hote hain woh patthar
waale gilon par hamlah nahi karte, to aise bhole pan ka saboot na den to behtar hai warna
Muhaddiseen ko chaahane waale hum jaise taalib-e-ilm zindah hain aur aise logon ka har zamaane
mein Muhibeen-e-Muhaddiseen peeche karenge In Shaa Allaah, saare Muhaddiseen ke raaste par
chalne waale tulaba ki Allaah hifaazat kare aur iteraaz karne waalon ko bhi Allaah Ta'ala hifaazat
kare aur hidaayat de mai ne mutaalah ke dauraan yeh paaya ke woh log bhi bade acche hote hai
kyun ke mai ne tareekh mein dekha hai Allamah Rasheed Riza the iteraazaat kiye iteraazaat kiye ek
wagqt aaya ke woh palat gaye aur jab woh palat gaye to Al-Manaar ek aisi magazine nikaali, jiske
andar unhun ne hadees ki difaa mein kaafi kaam kiya hai yahaan tak ke Shaikh Al-Baani
Rahmatullaahi Alaihi kehte hain ke aaj mein Muhaddis bana hun to Allaamah Rasheed Riza
Rahmatullaahi Alaihi ke magaale padh padh kar Muhaddis bana hun to dekha aap ne baaz
munkareen-e-hadees par iteraazaat karte hain to mujhe unpar taras aata hai ke agar yeh log badal
jaayenge to In Shaa Allaah agarche ke inka amal nafrat waala hai, galat cheez hai lekin inki agl acchi
hoti hai agar inko saheeh taleem di jaaye aur sudhaar diya jaaye to yeh log tabdeel hokar hadees ki
khidmat karne waale behtareen saabit ho sakte hain lekin yeh logon ki baaton mein aakar, shohrat
ke khaatir ya inko kul jadeed lazeez naye naye cheezein bolne ka shauq padh jaata hai aur waah
waah giri mil jaati hai ya fitnahgar log inko kaafi promote karte hain aur waqti taur par bhatak jaate
hain lekin jab inki yehi agl inka saheeh istemaal kiya jaaye to hadees ke difaa ke liye istemaal mein
aasakti hai, lehaza munkareen-e-hadees ko bhi hikmat se samjhaaya jaaye to In Shaa Allaah hadees
ki hifaazat ka ek bada kaam hoga, tabdeel hokar inkaar-e-hadees se tawbah karne waale aur

Misaal ke taur par Azaan ke baad ki Du'aa mein ek riwaayat mein sigah
raawi <lasell A3V J) keh raha hai aur ek riwaayat mein awsaq raawi
Alagal) ALY )

bayaan nahi kar raha hai to kehte hai ke yahaan par chunke awsaq
(zyaadah powerful) raawi 2zl alasy S5l nahi keh raha hai aur is se
kam darjah ka sigah raawi, skse) <alasy <J) keh raha hai to
Muhaddiseen kehte hain ke yeh zaeef hai aur shaaz hai.

Agar koi yeh dekhe ke slasall Gl <U) ka raawi sigah hai to ek aadmi
kahega A s8e A8 3.4 ), sigah ne zyaadah kiya hai lehaza magbool hona
chaahiye lekin aisa nahi hai kyun ke poora mukammal usool yeh hai

Ada (3 Y AllAS alle & 58 481 3245, yeh hai mukammal usool jo Ibn

Hajar Rahmatullaahi Alaih aur Shaikh Al-Baani Rahmatullaahi Aliah
ne bayaan kiya balke Shaikh Al-Baani Rahmatullaahi Aliah radd karte
hain in logon par jo kehte hai ke ~& A i 28 334 ) sigah ne zyaadah

kiya hai to magbool hai, hageegat mein aisa nahi hai balke kab

tulaba-e-ilmul hadees donon milkar kaam karenge to ilm-e-hadees ka kaam aage badhega In Shaa
Allaah, yeh meri umeed aur tamanna aur du'aa hai In Shaa Allaah.

magbool hai? Is par bhi ghaur karna zaroori hai! Qabool karne ke liye

ek shart hai ke 4ie (& ¢¥) (IS alla yane sigah us se bhi zyaadah awsaq

se na takdaaye to tab jaakar magbool hojaayegi warna awsaq ki baat
lenge aur sigah ki baat chodh di jaayegi isliye Azaan ke baad ki jo du'aa
hai kel a133Y <C) nahi padhenge, to dekha aap ne asal ke jaanne se

Kitna farq hojaata hai.

1) Ittasaal-us-sanad 2) Al-Adl 3) Taamm-uz-zabt

4) Muallal 5) Shaaz.

Sharh Tareef-ul-hadees As-Saheeh

Saheeh ki tareef? Aur saheeh ki tareef se kiya kiya agsaam khaarij
hojaate hain?
: To iska matlab hai ke is gaid se Mungate,

Mursal, Mu'zal aur Mudallis nikal gayi.

To iska matlab hai ke is gaid se jhoota nikal gaya, kaazzab
nikal gaya hai, faasiq yeh saare nikal gaye muttahamun bilkazib nikal
gaye.

To iska matlab hai ke is gaid se khafeef-uz-
zabt, shadeed al-ghaflah aur usi tareege se sayyi-ul-hifz bahut zyaadah
zaeef jiske accha hone ka chance nahi hai, bahut hi faahish-ul-ghalat,
parle darje ki ghaltiyaan karne waala yeh sab nikal gaye aur usi tareege

Se.

Saheeh aap ne samajh liya hai to Hasan samajhna aasaan hai In Shaa

Allaah

Note: Ibn Hajar Rahimahullaah ne farmaaya ke saheeh darjah ka
raawi woh hota hai jo hadees sunte waqt ghaafil nahi rehta aur
dusroon ko pahunchaate waqt usko diggat na ho istihzaar mein
(dimaagh se yaad ki huwi baat haazir karne mein), aur usko

istihzaar mein badi aasaani hoti ho aur use aasaani se sunta ho

lekin Hasan darjah ke raawi ka martabah saheeh ke raawi se kam

hota hai zabt (hifz)> mein.

Khulaasah arbi ibaaraat ki shakl mein
Oadall 3 gasa el Cnaall mllaias jowd @ guawall
[Ady -

Slaall yilus cuaall & Jlae aluaal) S d8Es 58 5 aiid) dia masal) AR
Vg edsdd pe e colgiia ) alia e cdasbiall Jaall i sain Joall L s Sanal -
Aale
dllia- ¢
O oo elila U Al 1B i gy G dl) dpe s 1 J cdamaa 8 g Al 4a AT L
alu s adle ) oo ) Jguy Comans 1B il o caadan G s (p deae O oleld
" skl ) 418

QC._)M &LLJJAJ\ \;‘\gj

5 Hifz wa zabt ki do gismein hain:

1. Zabt kitaab

2. Zabt Sadr

Is par tafseelaat pehle level mein guzar gayi aur mustagbil mein phir I'aadah hoga In Shaa Allaah.
6 Lughat mein: Lafz Saheeh yeh "Sageem" ki zidd mein istemaal kiya jaata hai (Sageem ke maana
hai beemaar) lafz-e-saheeh (ka yeh lughwi maana yane sahet mand) "Ajsaam" hageeqgi maana
mein hai jab ke "hadees" mein hageeqi maana mein nahi.

LA o
dan ged olelill gl paY) (e 4 iy (pag cuandl g laals s Jaad) Cisa g aaSa
Ja0 daal) i alusdl gy ¥ o Sl mas (4
Lesson no.2

Note: Saheeh Lizaatihi ke baad Saheeh Lighairihi ka magaam wa
martabah hai, lekin Saheeh Lighairihi ko behtar samajhne ke liye
pehle Hasan Lizaatihi samajhna zaroori, Hasan Lizaatihi samajhne
ke baad Saheeh Lighairihi samajhna aasaan hai, In Shaa Allaah.

2. As-Saheeh Lighairihi

3. Hasan Lizaatihi

(Note: Hasan Lizaatihi mein khafeef-uz-zabt aur sadooq ki istilaah

samajhna par tarkeez farmaaiye)

oakal) J\WM‘QN‘@MH):M‘MM‘.3

7 Saheeh hadees ka hukm: Mutabar Usooleen, Fugaha aur Muhaddiseen ke nazdeek yeh ijmaa hai
ke "Saheeh" hadees par amal karna waajib hai aur "Saheeh Hadees" shar'i hujjat daleel mein
shumaar hai aur kisi Musalmaan ke liye bhi is par amal tark karne ko choot nabhi.

A b L aa ol A b L o ol gl Gijay of (R g s Ul Ady 31
v BAe Yo 3g1d b (e colgiia ) Alia (e cddapda CiA (o) S i sie Sl La
LA
(s Lg8Al) ey 4y ial Al g 3 g8l L& Al g3 (IS Ol g Ay gladiaY) A& maaalls g
Ocpl gl g Cpfianall alinag 4y ladia¥) o g cdy ) sles g
radlia .3
s il (8 anall Clasla (y pna Uiaa Ayt Waam 1 g8 gla 3l A A L
JB g ganll B plany (ol e 108 (5 alY) puga ol Cn U8 ) OB Ao
Ydwaad) "G gaed) DU it D) Gl gl )" saleg Adde 4N e 4 g
"an S Gen Cuda 1AM gda gl dde B Enaal) 13gh

el Gladls o sdaa W) G Aoy ) 2l Jlay ¢ Ua Guaal) 138 olS g cculd

) 4 pa ) guaall 48 e (8 Gyaal) J 55 M Eyaal) G 438

Hasan ki tareef ka khulaasah yeh hai ke:

1. Muttasil ho

8 |ska maana sharh mein mulaahazah farmaaiye.

° Hasan Lizaatihi, hujjat mein saheeh ki tarah hai agarche quwwat mein saheeh se kam hai. Isliye
sab Fugaha ne Hasan Lizaatihi ko daleel banaaya hai aur is par amal kiya hai aur Muhaddiseen aur
Ulama-e-usool ki ek bahut badi tedaad ne isko daleel aur hujjat banaaya hai.

2. Adl ho

3. (Khafeef-uz-zab) Zabt mein Kami ho

4. Muallal na ho aur

5. Shaaz na ho

Khafeef-uz-zab: memory power mein thodi si kamzoori

aajaati hai, woh kaise?

Misaal: Mai ne hadees sunaayi aur aap ne seekh liya, ab neend se uth
kar raat ya din mein kahun ya das saal ke baad bhi bula kar kahun ke
accha us waqt par mai ne aap ko kya sikhaaya tha? To aap ne aasaani se
mazkoorah cheez sunaadi yane baghair kisi recollection ke to yeh hai
saheeh darjah ka raawi aur ek tareega hai sunaane ke liye thoda waqfah
leta hai aur sunaata hai, ab raawi ne saheeh bola ya nahi? Saheeh to
bola hai lekin bolne mein waqt liya, isko kehte hai recollection,
istihzaar ke liye waqt liya, recollect karne ke liye thoda sa waqt le liya
aur ruk ruk kar sunaata hai, isko kehte hain khalal waage huwa isko
khafeef-uz-zabt kehte hain, dekha jaaye to aaj ke daur mein yeh aam

baat hai aur poore khafeef-uz-zabt hain, khulaasah yeh hai ke thodi si

khaft aayi, siqah ke mugaable mein uske zabt ke andar ab yeh Hasan
darjah ki hogayi, Allaahu Akbar.

Note: Mai ne yahaan ek misaal dekar samjhaaya Saheeh aur
Hasan darje ke raawi mein farq ke liye aur bhi kayi tareege hain
jiske zaryeh Muhaddiseen farqg karte hain Saheeh aur Hasan
darjah ke raawi mein, Maartib-ur-ruwwah?®® ka mustaqil dars aane
waala hai tafseel ke saath, is mein aur farq waazeh hoga, In Shaa

Allaah.

ahua Gid L dasdal) Cidd Jas JAL sdiu Juaiile

Gt (g el Bilall ALY S yaa () 48 ol (o) "l e A yaa ol 48 58 (53 MCudill oy i 10
A dan ) yaa o 23S 3 g L ey "Ola N elend 8 jma 8 JLeSIM dalai () LaY) S JaS 5 48 it (531 "JLeSl)
"Rl 8 i L Ag ) JS (B

Yane zabt mein thodi si kami aagayi ho, raawi ke haafize wa quwwat-
e-zabt ko jaanchne ke liye aur Saheeh darje ke raawi aur Hasan darje ke
raawi mein farg karne ke liye, Muhaddiseen ke paas mukhtalif tareege
hai.

& Bomac Bial) (aw G9aa 9l 390a Mein Ibn Hajar ne kiya

farqg pesh kya hai?!

Hasan darjah ke raawi ke liye, Ibn Hajar Rahimahullaah ne
Sadooq ka lagab istemaal kiya hai, Sadooq jis mein hadees sunaane
mein wahm hona aur khata hona ya zyaadah wahm ka shikaar
hona aise alfaaz aur aisi kamzooriyon ki nisbat nahi ki gayi ho aur
woh Hasan darjah ka raawi hai, jiska matlab yeh hai ke Hasan
darjah ka raawi hadees sunaane mein khata ka shikaar nahi hota
lekin Saheeh darjah ke raawi se iske istihzaar ki quwwat kam rehti
hai, jabke Sadooq Sayyi-ul-hifz (aisa sadooq jis mein hadees
sunaane mein wahm hona aur khata hona ya zyaadah wahm ka

shikaar hona aisi kamzooriyaan zaahir hojaaye) ka martabah

Hasan Lizaatihi darjah ke raawi se kam hojaata hai aur Hasan

Lighairihi ke martabah mein shumaar hojaata hai.

Saheeh aur Hasan ka farq:

Saheeh aur Hasan mein kya farq hota hai?
Jawaab: Hasan mein bhi yeh 5 usool hai ke:

1. Sanad Muttasil honi chaahiye aur

2. Adl hona chaahiye (akhlaaq mein koi kami bhi nahi ho aur jhoota

hone ka sawaal hi nahi uthta, akhlaaqi etibaar se koi bhi kami nahi hai)
lekin

3. Zabt mein thodi si kami hoti hai, Hasan ki tareef khafeef-uz-zabt

hai yane quwwat haafizah wa zabt mein kami aur kami ka matlab woh
kami nahi ke bhool jaana aur ghalat yaad kar lena, baaqi ke usool aur
shartein wahi hain jo saheeh ki tareef mein hai

4. Muallal na ho aur

5. Shaaz na ho

Note: Saheeh ke baad Hasan Lizaatihi (Khaf zabtah) kaha gaya tha,
Taamm-uz-zabt ke mugaablah mein thoda khafeef darjah waage huwa,
memory power mein raawi ka haafizah thoda kam huwa to darjah gira
kar kaha gaya Hasan Lizaatihi, aise hi jab kayi Hasan Lizaatihi darjah
ke asaaneed jama hon to yeh poore milkar ho jaate hain Saheeh
Lighairihi aur raha aur Hasan Lizaatihi agar ek sanad ho Hasan ke
darjah mein to Hasan Lizaatihi kehte hain, kayi sanadein Hasan
Lizaatihi ke level par ho to usko Saheeh Lighairihi kehte hain bas itna
hi farg hai Saheeh Lighairihi aur Hasan Lizaatihi mein.
(caal) 3 3ana fadd) sl gellada jpont ) 1125 il guaall.2
1Ady - )
O ot lagaua ey Ada s 81 o) Al JAT (3ak (e (5.9 13 ADIA ) o
QY guali (g Al b e alanail (e Cipla Lad) g ¢ oY) diaad) il (e il Al daiall
A JSa) o dpdaly ) Adlasy

ol e =ASIM e + ASNA s

12 "Hasan Lizaatihi" hadees jisko usi jaise ya us se bhi qawi kisi doosre tareeq se riwaayat kiya jaaye
aur us hadees ko "Saheeh Lighairihi" kehne ki wajah yeh hai ke is hadees ki sehat khud is hadees ki
sanad se nahi aati balke doosri sanad ke uske taaeed ki wajah se hai. Hum isko darj-e-zail riyaazi
hisaab ke tareege se samajh sakte hain:

Hasan Lizaatihi+Hasan Lizaatihi= Saheeh Lighairihi.

13 Saheeh Lighairihi ka martabah "Hasan Lizaatihi se upar aur "Saheeh Lizaatihi" se kam hai
martabah mein.

Lesson No.3
Hasan Lighairihi kya hai?'4
P TINENEN|
DAy pi- )

$ ala sl Al 5l agy (3 saa t yaa o) Tadlall 48 JB A g5l ) Cuna el Ja 14
Cmeng b A pall 038 (5 sta cpla sl Al (§snm can 5 Loy (3 52m 148 sy e - lad il das - s ) J 8 1 i)
¢ Yl e Ao
Yol
§ s ikl

1> Zaeef (Munjabir) hadees jiske turug muta'addid hon, jab ke iski isnaad ka zu'f,

raawi ka fisq ya kizb ke sabab na ho is tareef se yeh faaidah haasil hota hai ke
"Zaeef (Munjabir)" do asbaab ki wajah se "Hasan" ke darje tak pahunch jaati hai.
1) Ek yeh ke woh Zaeef hadees ek ya is se zyadah turuq se bhi marwi ho bashart
yeh ke woh doosra tareeq ya to usi phele tareeq jaisa ho ya us se gawi ho.

2) Doosri yeh ke hadees ke zu'f ka sabab 1) Raawi ke haafizah ki kharaabi ho, 2)

Ya isnaad mein Inqgita’, 3) Ya kisi raawi ka majhool hona

6 Hasan Lighairihi ki wajah Tasmiyyah: Is hadees ka yeh naam rakhe jaane ki wajah yeh hai ke yeh
"Hasan" hadees apni sanad ki wajah se Hasan nahi balke apne taaeed mein ek doosri sanad ke mil
jaane se "Hasan" bani hai.

Hum isko darj-e-zail riyaazi hisaab ke tareege se samajh sakte hain:

Zaeef (Munjabir)+Zaeef (Munjabir)= Hasan Lighairihi.

17 Hasan Lighairihi darjah mein "Hasan Lizaatihi" se kam hoti hai. "Hasan Lighairihi" ke hukm jaanne
ke yeh faaidah hai ke agar "Hasan Lizaatihi" ka "Hasan Lighairihi" ke saath takdaao hojaaye to
"Hasan Lizaatihi" mugaddam hogi.

Ash-Sharh

Hasan Lighairihi martabah ka raawi? Sadooq Sayyi-ul-hifz?

Sadooq Sayyi-ul-hifz, woh raawi jo istihzaar ke liye bahut waqt leta hai
usko kehte Sadooq Sayyi-ul-hifz hai, yaad kar leta hai lekin bahut
zyaadah wagqt leta hai istihzaar ke liye aur saath mein wahm (ghalti) ka
aur bahut akhta ka shikaar bhi hota hai, is wajah se 1. Siga, 2. Sadooq
aur teesri qism (category) pesh aagayi yane 3 Sadooq Sayyi-ul-hifz
(aisa sadooq jis mein hadees sunaane mein wahm hona aur khata hona
ya zyaadah wahm ka shikaar hona aisi kamzooriyaan zaahir hojaaye) ki
muwaafagat aur madad ke liye agar koi isi tarah ka raawi mil jaata hai
to isko kehte hai Hasan Lighairihi yane khud se woh Hasan darjah ki
riwaayat saabit na huwi, balke Kisi aur ki madad se Hasan hogayi ( 2

A e et 18

18 Majhool-ul-haal aur mastoor hai, bahut saare aise raawi jama hogaye jinke baare mein yeh pata
chale ke woh majhool-ul-haal hai, isi tarah bahut saare mastoor hain lekin matan ek jaisa aaraha

A R R R R R R R R R R R R A R R R R R R R R

e e e e

g@fw&&‘w&aS'aS'a%3'&3'&MMMMMMMMMMMMMMMMMMMMM&'&3'




e e e e

Sadooq Sayyi-ul-hifz ki gabooliyat ke liye Muhaddiseen kya shart
lagaate hain?

Jawaab hai ke Muhaddiseen kehte hain ke Zaeef Munjabir hona
chahiye, agar iski taaeed mein isi tarah ka raawi aajaaye to us waqt
gabool kiya jaayega warna is waqt tak isko gabooliyat ke darjah se rok
diya jaayega aur agar doosra raawi aagaya taaeed mein to is sanad Ki

kehte hain Hasan Lighairihi hai.t°

hai ab zaahir baat hai itne mastoor jab jama ho jaayein aur yeh sab ek jaisa matan pesh kar rahe
hain to faisla yeh liya jaata hai ke iski kuch na kuch asal to hogi (43 )k caxi 13} giv)
Note: Yahan majhool-ul-ayn ki baat nahi ho rahi hai kyun ke majhool-ul-ayn ko to radd kar diya hai,
Ulama-e-ikraam ne, lekin majhool-ul-haal aur mastoor ke baare mein Muhaddiseen yeh tareef
pesh karte hain ke
(Jial dsgene b ¢ siuse 1 Jaily 5 JLEY) Al 5 ¢ Bis als anly e ST e (5 e 1 Angladl 4 all)
1% |bn Hajar ne Saheeh, Hasan, Zaeef Munjabir wa Zaeef Ghair Munjabir mein farq kaise kya?
Jawaab: Mandarjah zail mein lbn Hajar ke arbi ibaaraat mulaahazah farmaaiye:
cdae Sl ol e )| RS dday 38 (g A
Codr s Gl gl s Gl Y g 5 LAY Ay ¢ Sl RN s 3 e el (e Aml
o gl e ehiy ol cda gl Al g ¢ ag Gsra ol ¢ adall o (5 5am 5 LAY 4l 5 ¢ DU Aad )l (e el (ga T usalal)
o e el Ol g ¢ angdlly esla Y15 ¢ aaill g il 5 @BS el (e g s o e Al Badlig /3,80

g@fw&a&‘w&aS'aS'a%3'&3'&MMMMMMMMMMMMMMMMMMMMM&'&3'

)
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
¥
g
§

A R R R R R R R R R R R R A R R R R R R R R



e e e e

Lesson No.4

Hasan Lighairihi
Zaeef Munjabir?® Zaeef Ghair Munjabir
Agar raawi Sadooq Sayyi-ul-hifz hai lekin jab iski taaeed mein alag alag turug jama

hojaata hain to yeh Hasan hai ghair ke saath, isko kehte hai Hasan Lighairihi.

Hasan Lighairihi ka darjah kab milta hai?

Is mein Sayyi-ul-hifz darjah ka raawi hota hai aur is sanad ke teen shuroot poore
hona zaroori hai.

Ibn Hajar Rahmatullaahi Alaihi ne kaha ke:

1. Zaeef Munjabir ho yane ke sudhaarne ke gaabil hon, Zaeef yaseer ho, bahut

mamooli sa zu'f ho, parle darje ki Zaeef na ho, yane matrook na ho, Zaeef Ghair

Munjabir na hon yane agar Munjabir hone ke laaiq hi nahi hai to woh Zaeef darjah
ki hojaayegi.

2) Yeh kamzoori adaalat mein na ho balke zabt se mutallig ho.

3) Woh is se zyadah awsaq se na takdaaye.

Yeh sab shartein laga kar Ulama-e-ikraam ne Hasan Lighairihi Ki ijaazat dete hain
(= ol dnaall mlhias v 85 - Ne mukhtalif Ulama ki tareefaat nagl karne ke baad
yeh khulaasah darj kiya hai.)

Kya Hasan Lighairihi Muhaddiseen ke paas magbool nahi?

Baaz logon ne ikhtilaaf kiya aur kaha ke Hasan Lighairihi koi gism hi nahi hai,
balke mubtadi gism hai Nauzu Billaah, Nauzu Billaah, Shaikh Al-Baani
Rahmatullaahi Alaih ne Hasan Lighairihi ko istemaal kiya hai aur Ibn Hajar
Rahmatullaahi Alaih ne Hasan Lighairihi ko istemaal Kiya hai aur Imaam
Sakhaawi Rahmatullaahi Alaih ne farmaaya Fath-ul-mughees mein ke aksar
Muhaddiseen, aksar Fugaha ne itemaad kiya hai Hasan Lighairihi ko, balke unhun
ne jamhoor aur aksar ka dawa kiya hai, Imaam Tirmizi Rahmatullaahi Alaih ne,
Imaam Bukhari Rahmatullaahi Alaih se Hasan Lighairihi ka saboot pesh kiya hai
aur 'llal Tirmizi padhiye aap is mein paayenge ke Imaam Bukhari Rahmatullaahi
Alaih ne kahaan par Hasan Lighairihi ko gabool kiya hai aur iska sabab bhi milta
hai, to baaz log jaldi mein aakar Hasan Lighairihi ka inkaar kar dete hain.

Fatadabbur.

Lesson No.5

Maraatib-ur-Ruwwaah

Maraatib-ur-Ruwwaah ka matlab yeh hota hai ke raawiyon ke alag alag maraatib
hote hai kuch raawi hote hai jinki baat fauran gabool kar li jaati hai aur kuch aise
raawi hote hain jinko madadgaar (supporter) ki zaroorat hoti hai aur kuch aise
raawi hote hain ke jinki riwaayat gqabool nahi Ki jaati, Muhaddiseen ne jo
gawaaneen banaaye woh (Fahm-e-Aam) common sense ke mutaabiq hai ke kis Ki
baat gabool ki jaaye aur Kisi ki baat gabool ki na jaaye, Muhaddiseen ne kaafi is par
mehnat ki hai aur unhun ne jo guftagu ki hai mai usko aap ke saamne rakhunga.
Ibn Haatim Rahmatullaahi Alaih ne Maraatib Al-Jarh Wa Tadeel mein kaha ke:
Raawi par jarh ki jaati hai ya tadeel ki jaati hai, Ibn Abi Haatim ne kaafi ispar
mehnat ki hai aur Imaam Zahabi ne is mein tawassu kiya aur Imaam Sakhaawi
Rahmatullaahi Alaih kehte hai ke baad ke logon ne aisa koi izaafah nahi kiya ke jis
se Ibn Abi Haatim par harf aaye, Imaam Zahabi ne tafseeli kaam kiya yeh aap keh
sakte hai ke aisa kaam kiya ke jiski wajah se wazaahat mil jaa sakti hai. Support ke
andaz mein kaam Kiya koi aisa iteraaz ya tazaad do wala maamalah nahi hai, to Ibn
Abi Haatim ke liye to fazal hai ke unhun ne is baare mein kaafi mehnat ki, Ibn Abi
Haatim ne aur unke baad Imaam Zahabi Rahmatullaahi Alaih aur unke baad
Allaamah Iraaqi Rahmatullaahi Alaih ne kaafi mehnat ki hai aur aap jaante hai ke

Iraagi Rahmatullaahi Alaih ke bahut saare shaagird huwe hai, is mein se jo abraz

shaagird hai inka naam hai Ibn Hajar Rahmatullaahi Alaih phir Ibn Hajar
Rahmatullaahi Alaih ke baad Imaam Suyooti Rahmatullaahi Alaih aur unke baad
Imaam Sakhaawi Rahmatullaahi Alaih inhun ne Fath-ul-mughees mein yeh saari
tareekh jama ki hai ke raawiyon ko kab liya jaata hai? Aur kab nahi liya jaata hai
aur Ibn Hajar Rahmatullaahi Alaih ne is baare mein jab Taqreeb-ut-Tahzeeb kitaab
ki tarteeb di to unhun ne Imaam Mizzi Rahmatullaahi Alaih ki kitaab ko bunyaad
banaaya, aur yeh Imaam Mizzi koun hai? Yeh susre hai Ibn Kaseer ke yane ke
Imaam Ibn Kaseer Rahmatullaahi Alaih daamaad hai Imaam Mizzi Rahmatullaahi
Alaih ke, Imaam Mizzi, Ibn Taymiyyah ke Mu'aasir ma shagird hai, Imaam Mizzi
ne kamaal kiya ke Kutub Sittah ke raawiyon par tafseeli taur par 50 jildon mein
kitaab likh daali iska naam hai Tahzeeb-ul-Kamaal, Ibn Hajar ne dekha ka 50 jildon
mein likhna aur aam logon ko yaad rakhna mushkil hai to uske liye inhun ne
Khulaasah Wa Ikhtisaar ka andaaz apnaaya, ek raawi ke baare mein ke woh jarh ke
darjah mein hai ya tadeel ke darjah mein hai? Aakhir kya level par hai, to unhun ne
raawiyon ke 12 darjaat banaaye isko kehte hai Maraatib-ul-Jarh Wa Tadeel jo
Maraatib-ur-Ruwwaah raawiyon ke unhun ne darjah bandi ki hai is mein unhun ne
phele a'ala martabah ke koun hai aur uske baad ke kam martabah aur uske baad aur
thode kam martabah ke hote hain, hote hote aakhir mein 12 mein sab se khatarnaak
ya bekaar raawi ya jisko radd kar diya jaayega to yeh jo darjaat hote hai inko Ibn
Hajar Rahmatullaahi Alaih ne saamne rakh kar Tahzeeb-ut-Tahzeeb jab kitaab likhi

to yeh 6 jildon mein chapi hai to iske baad phir Ibn Hajar ne yeh bhi socha ke aisa

hona chaahiye ke ek raawi ke baare mein ek do satar mein likh diya jaaye ke yeh
gabool mein hai ya nahi hai agar hai to kya level par hai? To Ibn Hajar ne Taqreeb-
ut-Tahzeeb kitaab likhi aur unhun ne iske andar aur isi tareege se Nukhbah/Nuzhat-
un-Nazar mein Maraatib-ur-Ruwwaah par guftagu ki hai, Nukhbah/Nuzhat-un-
Nazar Ibn Hajar Rahmatullaahi Alaih ki mustalahaat-ul-hadees ke baab mein
maayah naaz kitaab hai, Ibn Hajar Rahmatullaahi Alaih ke tahgeeq ke mutaabig
Muhaddiseen ke taamul ke hisaab se, ruwwaah ke 12 darjaat wa maraatib (level)
aate hain.

Note: In Shaa Allaah agle daurah ya course mein Maraatib-ur-Ruwwaah (12

Maraatib) par tafseeli se hum padhenge In Shaa Allaah.

Note: Hadees Saheeh aur Zaeef bhi hoti hai jaise ke Imaam Abu Hanifah
Rahmatullaahi Alaih ne farmaaya ke

e s¢d Epaall a1

Saheeh Hadees hi mera mazhab hai, matlab Saheeh aur Zaeef mein farg karna
chaahiye, Imaam Abu Hanifah Rahmatullaahi Alaih ne bahut phele yeh jumlah
kaha tha, aur Muhaddiseen bhi yehi karte hain aur ahaadees ko Saheeh aur Zaeef
mein baant te hai.

Agar aap ghaur karke dekhenge to Muhaddiseen ka bada azeem kaarnaamah nazar
aata hai, Mustashrigeen ne kaafi Muhaddiseen par research kiya aur aakhir mein

unhun ne taye kiya aur kaha ke hum Muhaddiseen par kayi saalon se research kar

rahe hain taake kuch ghalti nikaali jaaye lekin ghalti nikaal nahi paaye kyun ke
Muhaddiseen ne is tareege se tareekh ko mehfooz kiya ke waise andaaz mein kisi
gaum ne tareekh ko mehfooz nahi kiya (Mugaddimah Al-Isbaah bazabaan angreezi-

Springer Mustashriq)

Lesson No.6

Zaeef (Ghair Munjabir)
Note: Is sabag mein tarkeez kijiye in istilaahaat par:
1. Mardood Zaeef

2. Ghair Munjabir Zaeef

21 Lughwi tareef: lughat mein Zaeef gawi ki zidd mein mustamil hai. Yane kamzoor aur kamzoori
hissi bhi hoti hai aur manawi bhi. Magar yahan manawi kamzoori muraad hai.

22 Yeh woh hadees (Ghair Munjabir) hai jis mein Hadees Hasan ki koi shart mafgood ho aur sifat
Hasan se mehroom ho.

23 Har woh hadees (Ghair Munjabir) jo "Hasan" ke martabah se kam ho, woh Zaeef hai aur iski
beshumaar agsaam hain.

24 Mardood Wa Ghair Munjabir Zaeef mein bhi Maraatib (darjah bandi) hain, raawiyon mein zu'f ki
shiddat aur kami ke etibaar se, jaise saheeh mein maraatib hote hain, Mardood Ghair Munjabir
mein kuch "Zaeef" kuch bahut Zaeef aur koi "Waahi" kehlaati hai aur Munkar hai aur sab se badtar
gism ka naam "Mawzoo" hai.

Hadees Zaeef kab hojaati hai? Aur iska kya hukm hai?
Mukhtasar yeh ke ya to raawi par ta'n ya to sanad mein kuch kami hoti hai,
1. Rawi par ta'n:
Raawi par Jarh Wa Tadeel ke ahkaamaat se waagifiyat zaroori hai goya ke aap ko
12 darjaat yaad rakhna hai ya darjah bane kaise?
Jaise jaise raawi mein kamzoori aati jaati hai to martabah mein kami aati jaati hai
aur ek wagt par mardood hojaata hai aur jo mardood hai uske bhi kayi darjaat hai
lekin har ek apne darjah ke hisaab se radd kar diye jaata hai to common sense
bataata hain ke waagi ek aisi darjah bandi honi chaahiye agar koi 90 number laaya
aur koi 100 laaya aur koi 70 to koi 60 aur 0 koi laaya to phir aap ne sab ko barabar
kar diya to yeh insaaf ke khilaaf hai, Qur'aan mein kaha Allaah ne &8 oSels ol
| sué L Agar faasiq koi bhi khabar lekar aaye to uski tahgeeq kar lo (S¢\») aana

yane is se sanad ki ahmiyat saabit huwi agar khabar laane waala hai to adaalat aur

zabt ko check Kiya jaayega, aur sanad wa matan ko cross check karo to zaahir hai
ke illat aur shaaz ka pata chal jaata hai.

Ibn Hajar Rahmatullaahi Alaih ne raawiyon ko baarah darjaat mein baanta hai ya to
tareef ki jaati hai tab woh gabool ke darjah mein aane lagta hai aur agar raawi ke
baare mein iski kamzoori bata di jaati hai to iski sanad aur riwaayat ko radd kar
diya jaata hai is kamzoori ke bhi maraatib hai, lehaza gabool aur radd kiye jaana ka
ma’amalah ke etibaar se Ibn Hajar ne raawiyon ke baarah darjaat bataaye hain.

2. Sanadon mein jo aib hota hai ya nags ya ta'n yane kamzoori saabit hoti ho to yeh

bhi ek sabab hai Zaeef hadees ke liye

Is par bhi Shaikh Ibn Usaimeen Rahmatullaahi Alaih ne aasaan tareeqe se
samjhaaya hai ke Ittasaal-us-sanad ki kami matlab kya hai?

Jawaab: Jaise hi sanad toot jaati hai agar shuroo mein tooti hai to aise ko kehte hai
ke Mu'allag hai, agar sanad aakhir mein toot jaati hai to isko kehte hain Mursal hai,
agar sanad darmiyaan mein kahi se bhi toot jaaye to isko kehte hain Mungate aur
agar sanad ke darmiyaan mein se lagaataar do raawi toot jaate hain aur darmiyaan
mein lagaataar gir jaate hai to isko Mu'azzal kehte hai aur Mudallis kisko kehte
hain?

Dhoke ki ek shakl hai, dekhne mein sanad acchi lag rahi lekin raawi ne chupa kar
andar se koi sanad ko tod deta hai zaahir taur par nahi lekin talaash karne ke baad

pata chalta hai ke raawi ne chupa diya hai ya tod diya hai sanad ko aur raawi ke

naam ko koi aur lagab daal kar ya is tareeqah se guftagu ki hai ke mila to hai
riwaayat bhi ki hai lekin yeh muayyin hadees nahi suna hai, (Dekhiye Muhaddiseen
ka kaarnaamah ke mila hai lekin suna nahi hai yahan tak bhi Muhaddiseen dekhte
hain), Muallal aur Mudallis par mustaqil dars aane waala hai In Shaa Allaah.
(Note: Tadlees ki ek gism mein, saama ki tasreeh ki ahmiyat par mustaqil dars aane
waala hai, In Shaa Allaah)

Hadees-e-Zaeef par amal aur is se istidlaal se mutallig Fataawajaat Urdu:
Qawl Awwal:

Mutlaq jaaiz

Qawl Saani:

Jaaiz hai chand shuroot ke saath

Haafiz Ibn Hajar Rahmatullaahi Alaih ne Zaeef Hadees par amal karne ki shuroot
ka khulaasah bayaan kiya hai jo darj-e-zail hai:

1) Zaeef zyaadah shadeed na ho, is liye kisi aisi hadees par amal nahi kiya jaayega
jise Kisi ek kazzaab ya muttahim bil-kazib ya fahash ghalat raawi ne infiraadi taur
par bayaan kiya ho.

2) Woh hadees mamool ba usool ke tahat mandarj ho.

3) Us hadees par amal karte huwe uske saabit hone ka itigaad na rakha jaaye, balke
ehtiyaat ka itigaad ho.

Qawl Saalis:

Mutlag na-jaaiz

Note: Shaikh Al-Baani aur Shaikh Mashoor Hasan ne kaha ke doosra qawl sirf
nazariyaati taur par saheeh hai jahan tak amal ka ma’amalah is lehaaz se teesra
gawl raajeh hai aur awwaam ke liye aur har ilm waale ke liye mumkin nahi ke woh
in shuroot ko tatbeeq de aur saheeh mein itna ilm aur fazaail maujood hain ke hum
mustaghni hai, Mardood Wa Ghair Munjabir Zaeef se yehi baat Ibn Usaimeen
Rahmatullaahi Alaih apne akheer fatwa mein kehi hai, Ahl-e-ilm ne yeh bhi kaha
ke Zaeef Mardood ko fazaail mein tasaahul baratte huwe ijaazat dene se do
kharaabiyaan janm leti hain:

1. Bid'at ki tarweej

2. Saheeh Hadees ki tarweej mein kami balke baaz Ahl-e-ilm ne kaha hageeqat
mein teen sharton par koi Mardood Zaeef muntabiqg nahi hoti, aur Shaikh Al-Baani
ne yeh bhi kaha ke fazaail mein Zaeef ko gabool karne se ek aur kharaabi janm leti
hai jo ke Shari etibaar se ghair magbool hai woh yeh ke fazeelat ka Ageedah
bandah apne dil mein bitha leta hai to kya Zaeef Hadees ki bunyaad par fazeelat ka
Ageedah rakh lena durust hai? Aur Mustahab samajh lena is fazeelat ki bunyaad
par kya yeh saheeh hai? Isi tarah Mardood Zaeef Hadees ki bunyaad par jo ilm
haasil hota hai is ilm ko Mardood Zanni Ilm hai kya Mardood Zanni lIm ki tarweej
Ki ijaazat di jaa sakti hai

sl Gall (e (J3 Y Gl 0

Ibn Hajar Rahmatullaahi Alaih ne awwaam mein isko aam na karne aur zu'f waazeh

karne ki shart lagaayi is se Ibn Hajar ka mawqoof waazeh hota hai ke shuroot zikr

karne ke baawajood amali taur par teesra gawl ki taraf hi mailaan zaahir ho raha
hai, baar baar inki ibaaraat ko jama karke tadabbur karne ki naseehat ki hai Shaikh
Al-Baani Rahmatullaahi Alaih ne. Wallaahu A'lam.

Note: Mai ne agle safhaat mein arbi ibaaraat isi liye nagl ki hain taake Shaikh Al-
Baani ka mawqoof aur sabab-e-tarjeeh samajhne mein aasaani ho, In Shaa Allaah.
Tafseel ke liye Shaikh Al-Baani ki kitaab, Tamaam-ul-Minnah ka Mugaddimah

zaroor padhiye.

Zaeef par amal se mutallig Ulama ke teen mawqoof aur agwaal arbi ibaaraat
ke igtibaasaat ki shakl mein:

